
Tad Bobby a Buga

Pan fydd y gyfres newydd o Dim Tafod yn cael
el darlledu, bydd rhai gwylwyr, yn arbennig
un person o Gaergybi, yn falch iawn o weld fod y
cymeriad digywilydd o gartwn Bubblegum yn dal
o gwmpas o hyd.

Cafodd Buga, y cymeriad digywilydd sydd yn
ymddangos ar y slot Bubblegum, ei greu ar gyfer
y gyfres ddiwethaf o Dim Tafod gan animeiddiwr
ifanc o Gaergybi, Hywel Griffith. Yn 61 Hywel,
mae o'n bihafio'n waeth byth eleni.

“Mae o’'n actio yn llawer mwy treisgar yn y
gyfres yma, ond fedrwch chi ddim peidio ei hoffi,”
meddai Hywel.

Darn o fyblgym ydi Buga sydd ddim yn hoffi
cael ei gnoi. Mae'n ymddangos mewn tri
chartwn, tri deg eiliad yr un, yn ystod slot
Bubblegum. Mae'’r rhaglen yn dilyn ei hynt a’i
helynt yn dial ar y bobl sy’n ceisio ei gnoi.

“Pan wnaeth S4C ofyn 1 mi greu cymeriad ar
gyfer y rhaglen, 'wnaethon nhw ddim dweud
beth oeddan nhw eisiau,” esboniodd Hywel.
Roeddwn yn gwybod am y math o gynulleidfa
roedd Dim Tafod wedi ei anelu ati ac o hynny

daeth y syniad o Buga, ac mae’n ymddangos ei
fod wedi plesio.

Mae Hywel, sy’'n 28 oed, yn cynnal ei fusnes
Griffilms o swyddfa fechan uwchben Bryn Dairy
yng Nghaergybi. Fe astudiodd graffeg ym
Mholitechneg Bryste cyn mynd i weithio am
ddwy flynedd i Fanceinion yn cynhyrchu hys-
bysebion a rhaglenni plant. Yn ogystal 4’i gartwn
Buga, mae Hywel wedi gwneud gwaith 1 raglen
Celf ac Ati ar S4C a hysbysebion teledu a fideos
pop. Ar hyn o bryd, mae’n gweithio ar gartwn o'
enw Bobby Dazzle i HTV.

“Rwy’n hoff o gymryd pethau cyffredin bob
dydd a'u hanimeiddio trwy ddefnyddio cym-
eriadau rwy’'n eu hadnabod i roi cymeriad iddyn
nhw,” meddai Hywel, “ond mi fuasai'n well os y
buaswn yn gallu defnyddio technoleg fodern a
defnyddio cyfrifiaduron i wneud y gwaith ani-
meiddio i gyd, ac felly rhoi mwy o amser i mi
ddatblygu y cymeriadau a syniadau newydd.”

A thra bydd Hywel yn mynd yn 61 i weithio a
pharatoi mwy o gartwnau, mae cyfle i'w ffans
weld ei waith ar raglen Dazed ar HTV. Cofiwch
el wylio.

